
   I


Çитмĕлех те ту та çичĕ ту:

Ула ту, Урар ту, Чике ту...

Алтăр Çăлтăрпала калаçса,

Урлă тăраканпа çураçса

Чăнкă тусем урлă каçрăмăр,

Çакăнта килсе вырнаçрăмăр,

Эй, мĕскер кăна курмарăмăр...

Шеллесем çак халăха, Çăлаканăмăр.

II


Çитмĕлех те уй та çичĕ уй:

Хура уй та Вил уй, Чипер уй...

Пушă хирсен шăрăхне чăтса,

Сĕм вăрмансен чăтлăхне уçса

Ахрат çырми урлă каçрăмăр,

Çерем касса тымар ятăмăр,

Йăмрапала хăмла лартрăмăр...

Уясам çак халăха, Çăлаканăмăр.

III


Çитмĕлех те халăх, çич халăх,

Чее, кăра халăх, уç халăх...

Атте-анне ятне упраса,

Пĕр ăруран тепри тытăнса

Улăпсем хыççăн утрăмăр,

Çитмĕл халăх витĕр тухрăмăр,

Чăвашах та тĕнчи турăмăр...

Ан пăрах çак халăха, Çăлаканăмăр.

  